
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса Правительстволöн öткымын шуöмö вежсьöмъяс пыртöм йылысь
Коми Республикаса Правительство шуис:

1. Пыртны Коми Республикаса Правительстволöн öткымын шуöмö вежсьöмъяс содтöдын индöм лыддьöг серти.

2. Тайö шуöмыс вынсялö сійöс кырымалан лунсянь.
Коми Республикаса Юралысь                                                    В.Торлопов

Сыктывкар

2008 вося декабр 8 лун

337 №

Коми Республикаса Правительстволöн

2008 во декабр 8 лунся 337 №-а шуöм дорö 

СОДТÖД

Коми Республикаса Правительстволöн 
шуöмъясö пыртöм вежсьöмъяс
ЛЫДДЬÖГ
1. "Коми Республикаса экономическöй сöвет йылысь" Коми Республикаса Правительстволöн 2006 во июнь 30 лунся 167 №-а шуöмын:

Коми Республикаса экономическöй сöвет бердын ведомствокостса комиссияяс да тайö комиссияяслысь удж котыртöмын да организационно-техническöя могмöдöмын кывкутысьяс лыддьöгын, мый вынсьöдöма шуöмöн (3 №-а содтöд):

4 позицияса 4 графаын "Коми Республикаса сьöм овмöс министерство" кывъяс киритны.

2. "Коми Республикаса экономическöй сöвет бердын Бюджет да вот политикалöн юалöмъяс кузя ведомствокостса комиссия йылысь" Коми Республикаса Правительстволöн 2006 во октябр 9 лунся 253 №-а шуöмын:
Коми Республикаса экономическöй сöвет бердын Бюджет да вот политикалöн юалöмъяс кузя ведомствокостса комиссиялöн удж регламентын, мый вынсьöдöма шуöмöн (2 №-а содтöд):

1) 3 пунктö содтыны татшöм абзац:

"сэтшöм лоöмторъяс дырйи, кор тöдчымöн вермас вежсьыны Коми Республикаса консолидируйтöм бюджет олöмö пöртöм, лöсьöдны Коми Республикалöн экономическöя сöвмöмын зумыдлун вылö веськöдöм мераяс.";  

2) 12 пункт гижны тадзи:

"12. Комиссиялысь уджсö организационно-техническöя могмöдö Коми Республикаса экономика сöвмöдан министерство.";
3) содтыны татшöм 13 пункт:

"13. Комиссияса компетенцияö пырысь юалöмъяс кузя вöзйöмъяс да рекомендацияяс лöсьöдöм вылö Комиссияын вермасны котыртсьыны пыр кадся да недыр кадся уджалан группаяс, кодъяс налы сетöм могъяс збыльмöдöм бöрын дугдöны уджавны. Уджалан группаяслöн состав, регламент да налöн могъяс индыссьöны да вынсьöдсьöны найöс котыртігöн Комиссияса решениеясöн. Уджалан группаясö вермöны пырны федеральнöй олöмö пöртысь власьт органъясöс, федеральнöй олöмö пöртысь власьт органъяслöн мутас органъясöс, Коми Республикаса олöмö пöртысь власьт органъясöс петкöдлысьяс, мукöд йöз, кодъяс оз пырны Комиссияö пырысьяс лыдö.".
Исакова 2 007 пас

